
■ RADIO RUMANTSCH
06.00 Novitads
06.06 Actual la damaun
06.30 Novitads
06.40 Impuls dal di
06.50 Revista da medias/Meteo
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo
08.00 Novitads
08.06 Actual la damaun
08.30 Novitads
08.40 Il chavazzin dal di
09.00 Novitads
09.05 La cuppina
09.15 Chalender
09.30 La truvaglia
09.45 Tge chaussas
10.00 Novitads
10.15 Radionovela
10.30 Famus e glorius
11.00 Novitads
11.03 Actual da mezdi
11.15 Co e cum
11.30 Novitads
11.45 Total local

12.00 Novitads
12.06 Actual damezdi e RTR cumpact amezdi
12.25 Prevista Telesguard
12.30 SRF Rendez–vous
13.00 Las gratulaziuns
14.00 Novitads
14.03 Rep. Artg musical
15.00 Novitads
15.03 Rep. Las perlas
16.00 Novitads
16.03 Semperverds / Top 3
16.30 Program da kino
16.50 Prevista Telesguard
17.00 Novitads
17.06 Actual la saira
17.50 Meteo
18.00 Novitads
18.06 RTR cumpact – survista dal di
18.15 SRF Echo der Zeit
19.00 La stailalva
20.00 Novitads
20.03 Rep. Magazin da cultura
21.00 Novitads
21.03 Musica
22.00 Novitads
22.03 Musica
23.00 Novitads
23.03 Grischun sonor

■ RADIO

10.15 RADIONOVELA

Vita capita – episoda 776
Maiko…MAAIIKOO…!

La chogna da Hans Gruber è sparida e
nagin ha vesì insatge. Tge è pomai capità?
Hans fa gronds quitads. Mo per cletg al
gida Martin, Roland, Lucia ed Alfons e
bain baud tut il vitg.
Reschia: Michel Decurtins

14.03 ARTG MUSICAL (REP.)

Polkagroove & Ländlerjazz
Sco culminaziun da l'exposiziun «Strada-
Turitg return» dal museum Stamparia
Strada ha gì lieu in concert cun il titel
«Polkagroove & Ländlerjazz». Radio-
televisiun Rumantscha ha registrà quest
concert ils 8 d'avust 2015 en chasa da

scola a Strada/Engiadina. Co che divers
stils da musica han influenzà in l'auter
han demonstrà quella saira: Cristina
(cello), Madlaina (viola) e Curdin Janett
(giun ed accordeon) dals Fränzlis da
Tschlin, Patricia Draeger (accordeon),

Markus Flückiger (orgelin da Sviz),
Andreas Gabriel (gìa), Heiri Känzig (giun)
e Karin Streule (chant).
Redacziun: Giusep G. Decurtins

15.03 LAS PERLAS (REP.)

Austropop – oz ed ier

Wanda uschia sa numna la pli nova
gruppa protagonista da la musica pop
austriaca. Ma anc in pèr auters nums fan
actualmain furore là vi, sco per exempel
ils Bilderbuch u il Holstuonarmusigbig-
bandclub. Tuts d'udir ensemen cun in
pèr veterans da l'austropop sco Falco
ubain Hubert von Goisern.
Redacziun: Benedetto Vigne

19.00 LA STAILALVA

Notg da schlagher da l'onn a Basilea
La «crème de la crème» dal schlagher
concertescha dumengia proxima a Basilea.
En «La stailalva» preschantain nus gia oz
tut ils stars cun in pèr da lur hits. Da la
partida èn Howard Carpendale, Hansi
Hinterseer, Semino Rossi, Jürgen Drews,

Voxxclub, Die Paldauer, Fantasy,Wolken-
frei e la band Svizra Oesch's die Dritten.
Redacziun: Christa Soliva

20.03MAGAZIN DA CULTURA (REP.)

Critica en la litteratura - live
dals Dis da litteratura a Domat

Critica è bun! Dentant quant dovri e co
san ins far ella? E la finala, tge porta ella
en la litteratura rumantscha? Ed il davos
resta la dumonda tgi è propi pront da
far critica en la litteratura? Da quellas
dumondas discutain nus live dals Dis da
litteratura e quai ensemen cun Silvana
Derungs, presidenta da l'Uniun littera-
tura Rumantscha e cun Esther Krättli,
redactura da litteratura.

Nus tschertgain dentant era respostas
sin las dumondas: Tge han 25 onns Dis
da litteratura purtà e tge èn ils giavischs
per il futur?
Redacziun: Esther Berther

■ TELEVISIUN
17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00 – 22.00)

DAPLI SIN www.rtr.ch

L’istorgia sco rom d’instrucziun
Students da Losanna pretendan debatta

DA GUIU SOBIELA-CAANITZ

� Il cussegl grond vadais e ses De-
partament chantunal da furmaziun,
giuventetgna e cultura (DFGC) han
reducì il spazi da l’istorgia sco rom
d’instrucziun en la secundara (10avel
ed 11avel onn da scola). Duas perio
das emnilas eran fin ussa deditgadas a
lez rom. Uss èsi mo pli ina perioda e
mesa; per la paja survegna il rom «eti
ca e culturas religiusas» (ECR) ina
mesa perioda, e la nota correspunden
ta vala per omadus roms. La reacziun
da Séverin Yersin, parsura da l’Uniun
da students d’istorgia da l’Universitad
da Losanna (aesr@unil.ch ) pon ins le
ger en la gasetta dal di «Le Courrier»
(Genevra) dals 4 da november 2015
(p. 2). Yersin commentescha:

Il passà en nossa vita
«In’autra pussaivladad fiss da prender
temp per discutar davart il spazi da l’i
storgia a scola. Ina tala discussiun cha
schunass in’autra davart il spazi da l’i
storgia en nossa societad insumma.
Nus tgirain in patrimoni, capacitads,
tradiziuns ed in’identitad, tut quai im
primì en il temp. Lezzas ragischs ve
gnan menziunadas ed evocadas tar
mintga votaziun e mintga debatta
(…). L’istorgia occupa in spazi impur
tant en la vita da mintga burgaisa e
burgais da la Svizra (…). Il public vul
enconuscher l’istorgia. Quai mussa il
success da romans e films istorics, dals
magazins, d’emissiuns da televisiun e
radio, da monuments e museums, da
cudeschs e retschertgas academicas.
L’istorgia occupa var tschintgtschient
persunas che studegian,  doctoreschan
u doceschan a l’Universitad da Losan
na; quella cifra crescha (…). La scola
duai intermediar las tesas centralas da

vart l’istorgia da nossas societads; (…)
ella duai pussibilitar a mintga uman
d’encleger ils engaschaments dal passà
e perfin ils discurs en chaussa (…). Ins
na dastga per exempel betg preschen
tar la fin da l’imperi roman sco conse
quenza da las ‘invasiuns barbaras’.»

Dal reginam burgognais al
«francoprovenzal»

Quai fiss in cas tipic da falsificaziun
istorica. Ils «barbars», pia ils pievels
germans penetrads en la Gallia roma
na, han simplamain profità da la fin da
l’imperi per fundar agens reginams. Il
1997 han umans spezialisads en la per
scrutaziun dal temp medieval publitgà
ina vasta sintesa dals resultats cuntan
schids davart ils «pays romands»*.
Quel volum da 455 pp. stat a disposi
ziun a tgi che vul savair dapli davart la
genesis da la Svizra francofona. Are
guard ils Burgognais pon ins leger: «Il
general roman Aetius (…) ha stabilì
quella populaziun germana en in in
tschess numnà ‘Sapaudia’ e furmà da
las ‘civitates’ da Genevra, Nyon ed
Avenches (…). Ins calculescha il pli sa
vens che quels immigrads sajan stads
strusch 25 000 (…). I han profità da la
fin successiva da l’imperi roman per
stgaffir in reginam independent cun
duas chapitalas, Genevra e Lyon (…).
Quel pievel ha surpiglià plaun a plaun
la lingua latina (…). Ils Galloromans
furmavan la maioritad da la popula
ziun; perquai ha lur lingua sa fatga va
lair (…). Nus discurrin franzos en la
Romandia perquai ch’ils dus pievels
han sa maschadads mantegnend il la
tin» (pp. 31–35). En il 15avel e 16avel
tschientaner ha Berna conquistà il Vad
galloroman ch’è pia vegnì ina minori
tad linguistica. Il franzos n’è dentant
betg stà il successur direct dal latin:

«Aifer l’intschess gallorom
tegna la pli gronda part da l
vest ad ina regiun da transiz
il franzos ed il provenzal [oc
romanist Ascoli ha numnà ‘
venzal’, cun in center situà a
la pli gronda part dal chant
dal Giura bernais fa part da
dialectal da la FrancheCom
tà vers il franzos» (p. 395). 
savens ‘arpitan’ empè da ‘
vental’.

Il passà gida a cha
il mintgadi d’oz

Yersin concluda: «Ins n’astg
nimisar l’influenza da las sfe
micas svizras durant omadu
mundialas. Studegiar l’isto
bilitescha plinavant da 
mund d’oz cun in’egliada 
Tut n’era betg adina sco oz, 
blems restan ils medems tras
taners: Cumbats da pussan
economic, dumondas d’exi
sas euv. Analisar tut quai cu
stanza d’oz pussibilitescha 
co ch’i funcziunava. Perqu
tscha a la decisiun dal cusse
dal DFGC, han ils student
da l’Universitad da Losanna inoltrà ina
petiziun: Ins duaja suspender la deci
siun da colliar l’instrucziun istorica e
quella d’ECR e metter ad ir ina discus
siun raschunaivla en chaussa. Las au
toritads vadaisas n’han betg respundì.
Studentas e students giavischan pia ina
debatta publica: Duain ins eliminar
l’instrucziun istorica u renconuscher
sia impurtanza en noss mintgadi?»

* Agostino Paravicini Bagliani, Jean-Pierre
Felber, Jean-Daniel Morerod e Véronique
Pasche (ed.), Les pays romands au Moyen
Age. Losanna (Payot, ISBN 2-601-03190-5)
1997.

Istorgia svizra da 
las migraziuns
Mardi, 10 da november a Berna

DA GUIU SOBIELA-CAANITZ

� Emigrads engiadinais en Italia han la-
schà fastizs en la Svizra dal 20avel
tschientaner: Peter Lansel (*1863 a Pisa –
†1943 a Genevra), consul svizzer a Livorno,
ha cumbattì las revendicaziuns territorialas
da l’irredentissem talian, e Reto Caratsch
(*1901 a Turin – †1978 a Turitg), corre
spundent da la «NZZ» a Berlin, ha infurmà
il public internaziunal davart il nazissem. Er
immigrads talians anonims, morts cun fu
rar tunnels da viafier en il Grischun, èn
menziunads sin tavlas commemorativas a
l’entrada da lezs tunnels. La citad brasiliana
da Nova Friburgo, en il stadi da Rio de Ja
neiro, fa endament il chantun da derivanza
da ses emprims avdants europeics enturn
1820. L’istoricra Kristina Schulz docescha
istorgia da las migraziuns a l’Universitad da
Berna. Mardi, ils 10 da november davent da
las 18.15 referescha ella a l’emprim plaun
dal Restaurant Schmiedstube, Zeughaus
gasse, davart la dumonda: «Migraziun – er
in’istorgia da la Svizra?» Ella preschenta ses
tema sco suonda:

Contribuir a l’identitad svizra
«Migraziuns faschevan e fan part da la
societad e da l’istorgia da la Svizra. Lez
za, tschientaners a la lunga, era in pajais
d’emigraziun; da l’autra vart ha ella adi
na puspè profità da l’immigraziun. For
zas da lavur estras gidavan a bajegiar las
grondas infrastructuras, dals tunnels da
viafier als mirs da serra; autras racoltan
oz verdura u alpegian muvel. Immi
grants han era creà affars, survegnì pre
mis Nobel per la Svizra, battì records e
furnì chapital al martgà svizzer da finan
zas. La noziun da stadis naziunals omo
gens è antiquada. La diversitad etnica e
religiusa dat adina dapli la tempra a nos
sas societads modernas, e cun ella la dis
cussiun davart limitaziun e solidaritad.
L’istorgia da las migraziuns munta ina
contribuziun relevanta a l’identitad da
nossa Svizra democratica.» La Nova so
cietad helvetica (gruppa da Berna) ha
perquai arranschà lezza occurrenza, su
stegnida era da la banca Julius Bär (Tu
ritg), e porscha in apero suenter l’occur
renza.

Martin Bäumle è optimistic
� (rtr) Il president dals verd-liberals,
Martin Bäumle, è optimistic per l’ave-
gnir: «Nus avain bunas schanzas da gu-
dagnar puspè enavos ils sezs en il par-
lament.» Da sa retrair sco president suen
ter la sconfitta da sia partida a las elecziuns
naziunalas l’october passà n’è nagin tema
per Bäumle. «Nus avain savì che las elec
ziuns 2015 sajan in test da direzza. Il
grond success dal 2011 è stà in regal»,

uschia il president da partida dals verdli
berals, Martin Bäumle. Els sajan stads ina
nova partida ed ils temas principals erian
l’ambient e l’energia atomara suenter Fu
kushima, ha ditg il cusseglier naziunal da
Turitg. Tar las elecziuns naziunalas da l’oc
tober passà hajan quels temas dentant gì
nagina impurtanza, ha confessà Bäumle.
Era las colliaziuns da glista n’hajan betg
funcziunà optimal.

